
ba dö Herrna, wias eigentli steht, damit ma si

z richtn woaß!"
Nu guat, da Guglhofa geht Tritt! für Tritt! af

sö zua und höbt halt an: „Grüaß Gott banand
und a Frag is ja frei, meine Herrn; wann wirds
denn schon laosgehat?"
„Im Herbst!" sagt oana davan.
„Aba Japans kemman doh nöt her?"
„Japaner nicht, aber Italiener!"
„Dö vaflixtn Katzlmacha, wöllns wieda Schlög

Halm?"
„Schläge?! Wieso?! Sie kommen ja zum

Bahnbau!"
„Bahn—bau?" fragt da Jagl stadschauat. „A

Bahn kimmt einar ins Katzntal? Und da ba meina
Hüttn vür?"
„Ja, ja, hier wird sogar eine Haltestelle,"
Da Jagl dös Hern und zrucksatzn za sein Mirl,

is oans.
„Du," schreit a und fallt schier ba da Tür eini,

„an Eisnbahn wird baut und ban ins da wird
a Haltstöll. Denk Dars, an Eisnbahn mit an Luka-
mativ, wia ma's amal renna ham sehgn vo weitn
ban Wollfahrtgehn!"
„Ah Du mei Mensch, an Eisnbahn!" sagts Wei

ganz vawunart.
„Ja, aba da Grund ghert doh insa? Nehmans

ins 'n leicht wög?"
„Da muaß i nu amal fragn!" is in Jagl sei

Röd und geht halt wieda dani zan Herrnan.

